
క. కిం ధాస్యతి యని జను లన | మాం ధాస్యతి యనుచుఁ బలికె • మఘవుఁడు దానన్ 

   మాంధాత యనెడి పేరు వసుంధరఁ గొండికకుఁ గల్గె • సువ్యక్తముగాన్ ||



సీ. కడుపును భేదించి • పుడమికి విచ్చేసి యెవ్వాఁడు కీర్తివ•హించినాడు

    కుడిపినంతనె వేలుఁ • గుడిచి యింద్రుని మెచ్చి యేవాఁడు సుధఁ బట్టి • త్రావినాడు 

    యెడలేక యొకనాడె • కడగి సప్త ద్వీప మెవ్వాడు తా ముట్ట•డించినాఁడు

    కడుప్రీతిఁ గొనియాడఁ •బడి చక్రవర్తియై యేవాఁడు ధరనెల్ల • నేలినాఁడు



తే.గీ. క్రతుసహస్రంబు నెవ్వాఁడు • గడపినాఁడు | కోరి మూడవు నెవ్వాడు• గొలిచినాఁడు

    పూని యెవ్వఁడు దీనులఁ బ్రోచినాఁడు | అతఁడు మాంధాతసూయువ•నాశ్వసుతుఁడు ||



క.  ఆ మాంధాతకు మువ్వురు | భూమీశులు కొడుకు లందుఁ • బురుకుత్సుడు సూ

    వే మొదటివాడు రఘుకుల | మీ మహిమోన్నతునివంశ • మే వేయేలా |



క. అందుఁ దృతీయుండగు ముచి | కుందుఁ డపుత్రకుడు నిగమ కోవిదుఁ డితనిన్ 

   నందతనూజుఁడు ముక్తిం | బొందించెన్  ద్వాపరమున • భూరికృపాప్తిన్ 



ఉ. మధ్యముఁ డంబరీషుఁ డతి•మానుషచర్యుఁడు ద్వాదశీవ్రతా

    సాధ్యముని ప్రయుక్త పటు•శక్తి నిరాసకుఁ డచ్యుతాశ్రయుం

    డధ్యయనాది కర్మరతుఁ•డాత్త సుదర్శనదర్శనుం డపాం 

    నిధ్యుపమానమానగణ•నీయుఁడు మించె ధరాతలంబునన్ ||



క.  హరికృపచేఁ దేజోజిత | హరిదశ్యున కంబరీష యమివర్యునకున్ 

    వరపుత్రుఁడుఁ గలిగె నతని | హరి మే త్యయ మని హరీతుఁ • డనిరి మునీశుల్॥



సీ. పుట్టినాఁ డెవ్వఁడు • భూతంబు లలరంగ మాంధాతకును ముని• మనుమఁడగుచు

    పుట్టినాఁ డెవ్వఁడు • బహువిధాచార నిర్ణయబోధి ధర్మశాస్త్రంబు చేత

    కొట్టినాఁ డెవ్వఁడు • కూలంకషంబుగా కామాదిశత్రు వర్గంబు నడఁగ

    పెట్టినాఁ డెవ్వాఁడు • బృందారక శ్రేణి కిష్టహవ్యమ్ము బహ్విష్టులందు



తే.గీ. అతఁడు సుజ్ఞాని భక్తి మార్గా•నుసార | సుక్రియాతృప్తమాజాని • సూరివర్గ

    సన్నుత తపస్తనుని • సాధులోగ | గీతగుణరత్న ఖాని హ•రీతమౌని॥



ఉ. అంగిరసాంబరీషయువనాశ్వ ఋషిత్రయితో హరీతసం 

    జ్ఞం గడు వర్ణితంబయి పొ• సంగిన గోత్రము వానిదేకదా

    మంగళమ స్తటం చఖిల•మాన్యుఁడు వాఁడు మముం దయాళుఁడై

    సంగతసర్వశోభన వి•శాలురఁ జేయుత నెల్లకాలమున్॥

		 ఈ పేజీలో చివరి మార్పు 22 మార్చి 2022న 05:07కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

